
Nd. 225. Frumvarp

til laga um sölu mjólkur og mjólkurafurða.

Frá landbúnaðarnefnd.

1. gr.
Þar, sem starfrækt eru fullkomin mjólkurbú, eitt eða fleiri, er annast 

sölu m jólkur og mjólkurafurða 1 einum eða fleiri kaupstöðum, og %  hlutar 
fulltrúa þeirra framleiðenda, er að mjólkurbúunum standa, hafa komið sér 
saman um skipulag á sölu afurða sinna á framleiðslusvæðinu, þá skal kalla 
saman almennan fulltrúafund allra mjólkurframleiðenda á sölusvæðinu, og 
má þar vera einn fulltrúi fyrir hverja 25 framleiðendur. Verði skipulag þetta 
samþykkt þar af %  fulltrúa, er atvinnumálaráðherra heimilt að staðfesta um 
það reglugerð, og er hún þá bindandi fvrir alla aðila.

2. gr.
í reglugerð þessari má ákveða:

a. Að allir þeir, sem fram leiða m jólk til sölu í viðkomandi kaupstöðum, séu 
háðir ákvæðum meiri hluta stjórnar mjólkurbúa og umboðsmanna annara 
mjólkurframleiðenda um skipulag, sölu og hlutfallslega aðstöðu til mark- 
aðsins.

b. Að öll m jólk og rjóm i, sem seld eru í kaupstöðum, skuli hreinsuð og geril- 
sneydd, að þeirri m jólk undanskilinni, sem seld er sem „barnam jólk“ , eftir 
nánari reglum, sem um það verða settar.

c. Hvernig jafna skuli á milli framleiðenda verði mjólkurinnar á hverju fram-



leiðslusvæði fvrir sig', eftir því hvort hún er seld beint til nevzlu í bæjum eða 
unnar eru úr henni aðrar afurðir.

d. Að mjólkurstöðvar þær, sem gerilsnevða m jólk, séu skvldar að inna það 
starf af liendi fyrir aðra en félagsmenn, fyrir hæfilegt gjald, sem ákveða má 
í reglugerðinni.

e. Að settar séu ákveðnar reglur fyrir því, hvernig mjólkurverð skuli reiknað 
út, þar sem lagt sé til grundvallar aðalkostnaðarliðir framleiðslunnar á 
hverjum tíma, og nevtendur með því trvggðir fyrir því, að framleiðendur geti 
aldrei sett verðið o f hátt.

3. gr.
Þegar meiri liluti mjólkurbúa landsins hefir orðið ásáttur um að koma 

skipulagi á verzlun með m jólk og m jólkurafurðir landsins í heild, bæði á inn- 
lendum og erlendum markaði, getur atvinnumálaráðherra gefið sérstaka reglu- 
gerð um það efni, þar sem ákveðið er verksvið vfirstjórnar búanna og vald 
hennar til að skvlda húin til þátttöku i hlutfallslegum útflutningi og áhættu við 
hann.

4. gr.
Akveða má í reglugerð, að ágreiningsmál, sem upp koma vegna ákvæða 

reglugerðanna, skuli skjóta til gerðardóms. (lerðardómur sé skipaður 5 mönn- 
uiii, þar sem livor aðili nefnir til 2 menn og atvinnumálaráðherra tilnefnir 1 
mann. Úrskurðir gerðardóms skulu vera bindandi fvrir aðila, nema mál sé 
þannig vaxið, að það heyri sérstaklega undir dómstólana.

5. gr.
Akveða má í reglugerð sektir fyrir hrot á henni.

G r e i n a r g e r ð .

Frumvarp næstum samhljóða þessu var samþ. á nýafstöðnu búnaðar- 
þingi og sent landbúnaðarnefnd Nd. til fyrirgreiðslu. Hefir liún athugað málið 
og samþykkt að flytja það sem lagafrumvarp og lætur fvlgja því þá greinar- 
gerð, er fvlgdi þvi frá húnaðarþingi og hér fer á eftir:

„ i. gr. Þar sem nú svo er komið, að mjólkurframleiðslan er orðin aðal- 
atvinnuvegur heilla liéraða og mikill liluti framleiðslunnar á stórum svæðum á 
landinu, svo sem er á Suðurlandsundirlendinu, Ivjalarnesþingi, Eyjafirði og nú 
er að hefjast i Borgarfirði, þá virðist ekki nema réttmætt og sjálfsagt, að rikis- 
valdið veiti aðstoð sína til að skipuleggja sölu og m eðferð þessarar framleiðslu, 
þegar meiri hluti þeirra manna, sem að lienni standa, telur nauðsynlegt, svo 
að mjólkurbúum þeim, sem komið liefir verið upp með aðstoð ríkisins, og bú- 
skapurinn i lieild, biði ekki stórhnekki vegna skilningsleysis þeirra manna, 
sem standa utan við félagsskapinn.

2. gr. a. I þessari grein eru tekin fram  höfuðatriði um það, livaða undir-



búning samþykktin þarf að hafa hjá framleiðendum á hverju viðskiptasvæði 
fvrir sig, til þess að reglugerð verði gefin út.

b. Akvæði þau, sem felast í greininni, eru sjálfsögð frá lieilbrigðislegu 
sjónarjniði.

c. Það er augljóst, að til þess að félagsskapur þessi geti staðið traustum 
fótum, þá hljóta þeir, sem að lionum standa, eða sú stjórn, sem félagsskapurinn 
kýs til þess að fara með málefni sín, að koma sér saman um, hve mikið þeir, sem 
annast sölu mjólkurinnar, skuli gjalda til hinna, sem halda vöru sinni heima og 
vinna úr henni afurðir, og hvernig það skuli framkvæmt, líkt og ákveðið hefir 
verið hjá Norðmönnum.

d. Það leiðir af sjálfu sér, að þegar búið er að ákveða, að öll neyzlu- 
m jólk og rjóm i sé gerilsnevtt eða hreinsað á fullkomnu mjólkurbúi, þá verða 
líka mjólkurbúin að hafa skyldu til að framkvæma það starf fyrir þá fram leið- 
endur, sem ekki eru meðlimir í búunum, og kannske vildu, eftir sem áður, sjálf- 
ir annast um sölu á m jólk sinni, í stað þess að fela búunum það.

e. 1 fljótu bragði mætti líta svo á, að framleiðendum sé með framan- 
greindu reglugerðarákvæði gefin aðstaða til þess að setja verð neyzlumjólkur ó- 
eðlilega hátt, og miðar þessi liður að því að benda á, hvernig með skuli fara, 
svo nevtendur séu tryggðir fyrir þeirri hættu.

Gert er ráð fvrir, að m jólkurverðið sé bvggt á framleiðslukostnaðinum, 
þannig að teknir séu aðalkostnaðarliðir, svo sem kaupgjald, fóðurkostnaður, 
vextir og viðhald af fasteignum og liöfuðstól búsins, verð á fóðurbæti og til- 
búnum áburði, og e. t. v. fleiri smærri liðum. Svo sé athugað, hve mikið hver 
þessara liða geri í búrekstrinum og i hvaða hlutfalli þeir standi hver til ann- 
ars. Á hverju því svæði, sem þetta skipulag er myndað, er lagt til grundvallar 
það mjólkurverð og sá framleiðslukostnaður, sem er á þeim tima, er skipu- 
lagið komst á, og lækkar svo eða hækkar m jólkurverðið eftir því, hvort fram- 
leiðslukostnaður vex eða minnkar. Er rétt, að við þann útreikning eigi sæti 1 
maður af hálfu viðkomandi bæjarfélags og 1 frá framleiðendum, með hagstofu- 
stjóra sem oddamann, eða öðrum hæfum manni, sem atvinnumálaráðherra út- 
nefnir.

3. gr. Að því er bezt verður vitað, er mjólkurframleiðsla og vinnsla á 
mjólkurafurðum komin sem næst þvi marki að fullnægja neyzluþörf lands- 
manna. Er því auðsætt, að með vaxandi framleiðslu og fjölgun mjólkurbúa, 
þurfi fleiri að nota erlendan markað fvrir nokkuð af framleiðslunni. En með 
því að sá markaður er kostnaðarsamari og óvissari, þá þvkir rétt að setja á- 
kvæði um hluttöku allra búanna á því sviði.

4. gr. Þar sem auðsætt er, að innan slíks félagsskapar sem þess, er hér 
er gert ráð fyrir, geta komið upp ýms ágreiningsefni, og úrskurður þeirra 
verður oft að byggjast á mati á aðstæðum og æskilegt er að fá lausn á friðsam- 
legan hátt, þvkir rétt að leggja til, að skipaður sé gerðardómur, er hafi ágrein- 
ingsatriðin til meðferðar, áður en leitað sé úrskurðar dómstólanna.

5. gr. Þarf engra skýringa við“ .
Nánar i framsögu.


